
Gracies al patrociniu de Radiotelevisión del Principáu d’Asturies 
(RTPA), el Festival Internacional de Videoclips d’Uviéu da un 
premiu en metálico por un importe total de 500 €.

1. OXETU Y FECHES DE CELEBRACIÓN

La Sección Asturies de Videoclips inxértase dientro de la 6ª edi-
ción del Festival Internacional de Videoclips d’Uviéu (FIVO), que se 
celebrará ente los díes 3 y 7 de payares de 2026.

Amás, la organización podrá amestar, a criteriu del Comité de Se-
lección del Festival, una Amuesa Non Competitiva.

PREMIU PREMIU RTPA RTPA sección asturies
PATROCINÁU POR RADIOTELEVISIÓN DEL PRINCIPÁU D’ASTURIES (RTPA)
AL MEYOR VIDEOCLIP ASTURIANU



Fecha llende / PerioduAcontecimientu / Fase

Dempués del 1 de payares de 2025Fecha de producción máxima

15 de ochobre de 2026Plazu llende d'inscripción

2 de payares de 2026Entrega de copia de proyección

Del 3 al 7 de payares de 2026Celebración del Festival 

15 d’avientu de 2026 – 
15 d’avientu de 2027

Cesión de derechos d'emisión
(RTPA)

Hasta'l 15 d’avientu de 2026Entrega de copia broadcast
(Ganadores) 

2. FECHES CLAVE Y PLAZOS

3. REQUISITOS DE PARTICIPACIÓN Y TERRITORIALIDÁ

La participación ta abierta a productores y directores d'obres au-
diovisuales, naturales de la comunidá autónoma del Principáu 
d'Asturies, residentes na mesma con obres feches dientro del 
Principáu d'Asturies. Pa ello tendrán que cumplir polo menos una 
de les siguientes condiciones:

• Directores o Productores: Tar empadronáu/ada nel Principáu 
d'Asturies dende polo menos un añu enantes del asoleyamientu 
d'esta convocatoria, o ser Asturies el so llugar de nacencia, o 
vivir n'Asturies de contino polo menos 5 años (o discontinua polo 
menos 10 años).

• Empreses Productores: Tar asitiaes nel Principáu d'Asturies un 
mínimu de 6 meses enantes del asoleyamientu de la convocato-
ria. Nel casu de coproducciones, la participación de la empresa 
asturiana debe ser mayoritaria.

4. CONDICIONES TÉCNIQUES Y D'INSCRIPCIÓN

• Duración y temática: Temática y xéneru llibres, con una dura-
ción máxima de 15 minutos.

• Llende: Almítese namás una inscripción por obra.
• Procedimientu d'unviu: La inscripción fadráse unviando'l 

videoclip o enllaz de descarga directa a la dirección de corréu 
electróncu: �ivo.oviedo@gmail.com.

• Copia de proyección: Les obres seleccionaes tendrán que pre-
sentar la so copia definitiva de proyección nel soporte solicitáu 
pola organización enantes del 2 de payares de 2026.

5. DECLARACIÓN RESPONSABLE Y INDEMNIDÁ

Quien inscriba la obra asumirá la condición de participante a tolos 
efectos y manifiesta baxo la so responsabilidá:

1. La veracidá de los datos apurríos nel boletín d'inscripción.
2. Tener la titularidá o los derechos abondos sobre la obra pa par-

ticipar, optar al premiu y ceder los derechos d'esplotación con-
señaos.

3. Caltener ensin perxuiciu a Radiotelevisión del Principáu d'Astu-
ries (RTPA) y al Festival FIVO énte cualquier reclamación de ter-
ceros relativa a les obres, materiales promocionales o a la par-
ticipación.

6. XURÁU, PREMIU Y CREITOS

• Xuráu: Tará formáu por tres integrantes (dos profesionales del 
sector audiovisual y una persona representante de RTPA).

• Galardón: Concederáse'l Premiu RTPA Sección Asturies FIVO, 
dotáu con 500 € y diploma. Los impuestos derivaos del premiu 
sedrán asumíos pola persona beneficiaria.

• Abonu: El premiu abonaráse namás per tresferencia bancaria a 
la cuenta designada pola persona que formalizó la inscripción, 
dientro de los 90 díes siguientes a la entrega correcta de la 
copia broadcast.

• Agradecimientos en creitos: Les obres ganadores tendrán 
qu'inxertar obligatoriamente los logotipos de RTPA y del Festival 
FIVO, acompañaos del testu "PREMIU RTPA SECCIÓN ASTURIES 
FIVO", nos sos creitos iniciales o finales.

7. CESIÓN DE DERECHOS Y PROMOCIÓN

• Usu promocional: La selección a competición o en muestra au-
toriza l'usu d'hasta 3 minutos de la obra (siempres per baxo de 
la so duración total) pa la so emisión n'informativos, programes 
y sitiu web de RTPA ensin llende temporal.

• Derechos nel Festival: Cédense los derechos de reproducción y 
comunicación pública pa la so amuesa nel Festival, asina como 
l'usu d'imaxe, voz y material promocional pal espardimientu del 
eventu.

• Cesión a RTPA (Obra Ganadora): Cédense, non n'esclusiva, los 
derechos de reproducción, comunicación pública y tresforma-
ción (pa subtituláu o promoción) a RTPA SAU per dos años (dos 
pases) a cuntar dende la entrega de la copia broadcast, pa la so 
emisión en TPA (ámbitu rexonal) y Internet/plataformes interac-
tives y EPG Reverse (ámbitu universal).

• Cesiones adicionales: Los titulares autoricen l'inxerimientu de 
les obres seleccionaes nel programa compilatoriu del Festival 
pa la so emisión en televisión per dos años de llicencia.

8. ACEPTACIÓN DE LES BASES

La inscripción nel Festival implica l'aceptación dafechu de les pre-
sentes bases. La resolución de cualquier imprevistu o dulda nun 
afitada nesti testu sedrá facultá esclusiva de la Organización del 
Festival.

3–7 NOV // 2026

VII FESTIVAL INTERNACIONAL
DE VIDEOCLIPS DE OVIEDO



9. PROTECCIÓN DE DATOS

En cumplimientu del Reglamentu (UX) 2016/679, Xeneral de Pro-
tección de Datos (RXPD), y de la Llei Orgánica 3/2018, de Protec-
ción de Datos Personales y garantía de los derechos dixitales, 
infórmase a les persones participantes de que los datos persona-
les apurríos nel procesu d'inscripción sedrán trataos pola organi-
zación del Festival Internacional de Videoclips d'Uviéu. 

Los datos personales sedrán trataos col envís de xestionar la ins-
cripción y participación nel Festival, tramitar la selección d'obres, 
caltener la comunicación coles persones participantes, xestionar 
la entrega de premios y cumplir les obligaciones llegales que 
correspuenden.

Amás, los datos de les obres seleccionaes y de los sos responsa-
bles podrán ser usaos pa la fechura de programes, catálogos y 
materiales informativos y promocionales venceyaos col Festival.

